
Dende a desaparición de Natalia os pais de Antón xa non lle deixaban baixar o lixo á noitiña. Parecía incríbel
que a súa vida, a vida de todos eles, dese un xiro tan brusco e dramático en tan pouco tempo. As cousas
andaran nas mans do demo dende que a nova da desaparición de Natalia, compañeira de clase de Antón,
correra como a pólvora por toda a praza da Bichoca. O sábado, ao día seguinte de desaparecer, xa o sabía
todo o mundo. Mais foi o domingo cando todos foron conscientes da brutal realidade e de que a cousa ía en
serio.

